A DELEGACION DO GOBERNO EN GALICIA

Isabel Vilalba Seivane, con DNI XXXXXXXX-X e domicilio a efectos de notificacidon en rua Ofelia Nieto 13-
23, 15705-Santiago de Compostela, en calidade de secretaria xeral do Sindicato Labrego Galego-
Comisidns Labregas (SLG), organizacion agraria integrada a nivel internacional en La Via Campesina:

EXPON:

1. O Estado Espafiol, no seo da Unidon Europea, esta a participar nunhas negociaciéns con Estados
Unidos para asinar un tratado de libre comercio cofiecido polas suas siglas en inglés como TTIP
(Transatlantic Trade and Investment Partnership).

2. Como organizacién agraria que representa e defende os intereses dos labregos e labregas de
Galiza, dende o SLG vemos con fonda preocupacion a consecucién do TTIP porque resultaria
extremadamente lesivo para os nosos sectores agrarios e gandeiros polos motivos que, de
seguido, enumeramos:

2.1. Competencia desigual: Nos Estados Unidos, as granxas predominantes son de tipo
industrial e o seu tamafio medio é 13 veces superior 8 media europea. De feito, hai 2
milléns de granxas nos EEUU fronte aos 13 milldns cos que conta a UE. A desigualdade
con Galicia seria ainda mais acusada, pois o tamafio medio das nosas explotacions é
menor que o europeo. Ademais, as explotaciéns galegas e europeas temos unha
normativa medioambiental e sanitaria moito mais estrita. En resume, as granxas
norteamericanas, moito madis grandes e concentradas, comercializando a través de
grandes corporaciéns, sen ter que cumprir as mesmas normativas sanitarias e
ambientais, e sen os aranceis que agora protexen as nosas producidns, varrerian,
literalmente, centos de miles de explotacidns e sectores produtivos enteiros na Unidn
Europea. No caso concreto de Galicia, seria a fin para sectores produtivos como o da
carne de vacun, esencial para o manter o tecido socio-econdmico das zonas rurais mais
desfavorecidas do pais; e someteria a unha competencia insuperable a calquera
producion alimentaria de pequena e mediana escala, como as que caracterizan a
agricultura e ganderia galegas.

2.2. Alimentos de calidade diferenciada: Unha das esixencias dos Estados Unidos en
materia alimentaria é a eliminacion das denominacidns de orixe e indicacidns
xeograficas protexidas para poder producir libremente en Estados Unidos estes
alimentos de calidade féra da sla drea xeografica. Desa maneira, a industria alimentaria
estadounidense poderia producir, elaborar e comercializar libremente dende Queixo de
Tetilla a viflos Rias Baixas, por so citar dous exemplos, con sé cumprir as esixencias
técnicas na sua elaboracion. Esta medida suporia para Galicia, con 28 denominaciéns de
calidade diferenciada, a destrucidon de sectores produtivos enteiros como o vinicola.

2.3. Transxénicos: Agora mesmo, na Unién Europea é obrigatorio informar na
etiquetaxe dos alimentos e pensos se contefien transxénicos ou non, e cada Organismo
Xeneticamente Manipulado (OXM) ten que pasar un test de seguridade e ser aprobado
pola Autoridade de Seguridade Alimentaria. Os Estados Unidos, maior produtor de
transxénicos do mundo, estdn a presionar para eliminar esta normativa que consideran
restritiva para poder introducir libremente na Unidn Europea sementes e alimentos
manipulados xeneticamente. Isto suporia para Galiza e a Unién Europea a indefension
total dos nosos sectores agrarios fronte 4 contaminacién transxénica por polinizacion
cruzada, a fin da agricultura ecoldxica e unha ameaza para a saude e a liberdade de
eleccion dos consumidores e consumidoras.

2.4. Carne tratada con hormonas e cloro: Nos Estados Unidos, as vacas producen até
un 10% mais de leite que as sUas curmas europeas grazas a Somatotropina Bovina
Recombinante, unha hormona transxénica de Monsanto relacionada co cancro de
mama, de prostata e de colon nas persoas. En canto & producién de carne, hai
autorizadas 6 hormonas esteroides coas que os becerros engordan até un 15% mais.



Cos porcos acontece outro tanto pero cunha droga chamada Ractopamina que fai
aumentar a sia masa muscular e que esta prohibida en 150 paises, incluida a UE. En
canto aos polos, desinféctanse con cloro antes de comercializarse. Estas carnes con
hormonas ou cloro estdn, agora mesmo, prohibidas na Unién Europea. Nas
negociaciéns, a industria carnica estadounidense estd a ser intransixente neste
particular e négase a ceder polo que, de ir cara a adiante o acordo, Europa deberia
eliminar tamén as prohibicidns a este modelo produtivo tan insadn e perigoso para a
seguridade alimentaria.

* 2.5, Seguridade alimentaria: Na Unidon Europea, existe un principio de precaucion que
esixe probas cientificas dos produtos antes de ser comercializados. Ademais, a Lei Reach
permite & Axencia Europea de Quimicos poner restricions na producidn,
comercializacién e uso destes produtos para protexer a saude publica e o medio
ambiente. Pola contra, nos EEUU as normas sobre quimicos son mais laxas e seguen
comercializando uns 30.000 produtos asociados a doenzas e enfermidades como cancro
de mama e testicular, infertilidade masculina, diabete e obesidade.

* 2.6. Indefensién absoluta dos nosos sectores agrarios e gandeiros: Unha das pedras
angulares do TTIP serd o o Investor-state dispute settlement (ISDS), unha caste de
tribunal de dmbito supranacional que se encargaria de resolver litixios entre inversores
e paises, e que estaria por riba das leis e tribunais de cada estado. Evidentemente,
tddolos regulamentos europeos sobre etiquetaxe de transxénicos, comercializacion de
carnes cloradas e hormonadas, uso de produtos quimicos nocivos para o medio
ambiente e a saude humana, etc. danarian os intereses das empresas norteamericanas,
polo que o acordo sé pode ser posible se a Unién Europea cede; en caso contrario, e
habendo tratado comercial, a UE ou o pais que mantena calquera normativa de
proteccidn sobre os seus sectores agrarios e gandeiros ou sobre seguridade alimentaria,
teria que compensar a conta do erario publico con indemnizacions millonarias as
empresas afectadas. Ou iso, ou deixar completamente desprotexidos os nosos sectores
agrarios e gandeiros, que non terian nada que facer contra a potente industria
alimentaria estadounidense.

POR TODO O EXPOSTO, SOLICITA:

Que o Goberno Espafiol adopte unha postura negativa e de rexeitamento ao TTIP (Transatlantic
Trade and Investment Partnership) diante das instituciéns europeas pola ameaza real que
suporia a stUa consecucion para a agricultura, a ganderia e a seguridade alimentaria de Galiza,
das diversas comunidades do Estado Espaiiol e, por extensién, de toda a Unidn Europea.

N'A Corufia, a 16 de abril de 2015

Asinado: Isabel Vilalba Seivane,
secretaria xeral do Sindicato Labrego Galego-Comisidns Labregas

